
Vilmund Jacobsen

Katrin Haraldsen, dagligur 
leiðari í Verkhúsinum Stíggi, 
sigur, at øll eru hjartaliga 
vælkomin inn á gólvið henda 
dagin at síggja húsið og tær 
umstøður, sum teir stívliga 
30 borgararnir virka undir. 

- Verkhúsið Stíggjur 
hevur opið hvønn yrkadag. 
Starvsfólk eru her frá 
klokkan 08 til 16, og 
borgararnir møta umleið 
klokkan 9. Tá ber altíð til 
hjá fólki, sum kanska kundu 
hugsað sær at keypt okkurt, 
sum borgararnir hava evnað, 

at hyggja inn á gólvið.
Á verkstaðnum evna 

borgararnir nógvar ymiskar 
og snøggar gávulutir, sum 
verða seldir.

Gera burturúr
Katrin Haraldsen sigur, at 
mikudagin 2. oktober verður 
meira gjørt burtur úr enn 
vanligar dagar.

- Tá fara vit at vísa 
áhugaðum húsið, og her 
verður tónleikur, ymiskt 
undirhald, og fólk fáa eisini 
lekrar køkur og leskandi.

Hon sigur, at tað hevði 
glett borgarar og starvsfólk 

almikið, um nógv fólk komu 
inn á gólvið henda dagin.

- Øll eru hjartaliga 
vælkomin, og eg ivist onga 
løtu í, at fólk fara avstað 
aftur við eina góðari og 
gevandi uppliving, sigur 
dagligi leiðarin.

Verkhúsið Stíggjur er 
stovnur fyri fólk við serligum 
avbjóðingum og tørvi, og 
borgararnir koma í fyrsta 
lagi úr Eysturkommunu, 
Sjóvar kommunu, Runavík
ar kommunu og Nes kom
munu.

Verkhúsið Stíggjur 
opið hús mikudagin
20 ÁR Mikudagin 2. oktober fer Verkhúsið 
Stíggjur í Saltangará at hava opið hús frá klokkan 
14-17. Tiltakið verður fyriskipað í samband 
við, at stovnurin nú hevur 20 ár á baki

Grannskoðaravrkið Jan
uar hevur í sínari greining 
av fiskavirkisvinnuni 
hugt at gongdini hjá sjey 
feløgum, sum reka fiska
virkir. 

Greiningin byg
gir í fyrsta lagi á al
mennar roknskapir hjá 
feløgunum, sum í hesum 
føri eru Kósin í Klaksvík, 
Faroe Origin í Saltanga
rá, TG Seafood í Hvalba, 
Vaðhorn á Strondum, 
Delta Seafood á Tvør
oyri, Fiskavirkið í Gøtu 
og Sandoy Seafood í 
Skopun.

Hesi virki umboð
aðu 69,2% av fiskafram
leiðsluni í Føroyum í 2012, 
og Januar staðfesti, at 
raksturin hjá virkjunum 
samanlagt hevur givið 
hall øll árini frá 2008 til 
2012 við undantak av 
2011.

Gongdin hjá ymisku 
virkjunum hevur tó verið 
misjøvn, men saman
lagt høvdu hesi sjey 
virkini aftur høvdu eitt 
samanlagt hall í 2012 á 
slakar 2,5 miljónir krón
ur.

Hyggja vit eftir árs
verkunum hjá nevndu 
feløgum yvir eitt 5-ára
skeið, síggja vit, at í 2008 
vóru ársverkini 1.072 í 
tali, og bara trý ár seinni 
í 2011 vóru tey 587 - ella 
485 færri. 

Árini 2011 til 2012 er 
aftur ein vøkstur í árs
verkunum - úr 587 upp í 
638.

- Talið av ársverkum 
hevur verið støðugt 
minkandi fram til 2011, 
men hækkar við 8,7% frá 
2011 til 2012.

Grannskoðaravirkið 
Januar vísir á, at ráfiskur 
fyri hvørt ársverk - við 
undantaki av 2012 - hevur 
verið hækkandi.

vilmund@sosialurin.fo

Eftir at hava verið á 
gulllaksaveiði og makrelv
eiði eru nú flestu partrolar
ar aftur farnir at fiska upsa. 
Sagt verður frá misjøvnum, 
men heldur smáligum upsa
fiskiskapi.

Flestu av teimum størru 
ísfiskatrolarunum - lemma
trolararnir - eru eisini 
farnir aftur at fiska upsa, 
svartkalva, kongafisk og 
blálongu. 

Tveir av trolarunum, 
sum fiska upsa, koma 
væntandi inn at landa í dag 

- og teir tríggir, sum í løtu
ni royna á djúpum vatni, 
koma helst inn at landa 
síðst í vikuni.

Tveir aðrir ísfiskatrolar
ar, sum í løtuni eru til fiski
skap, fiska svartkalva og 
frysta veiðina umborð. 

Fiskamarknaður Føroya 
veit at siga, at ein trolbátur, 
sum í løtuni er til fiskiskap, 
helst kemur inn at landa 
síðst í hesi vikuni og eitt 
garnaskip, sum roynir eftir 
svartkalva, hevur brúkilig
an fiskiskap og kemur helst 
inn at landa í dag.

Landa trol-
og garnafisk
FISKIVEIÐA Onkur trolari 
og onkur garnabátur koma 
inn at landa í  dag

Miðalaldurin 
hjá føroyska fiski­
skipaflotanum er 29 
ár. Garnaskipini og 
línuskipini eru elst, 
48 og 42 ár í miðal. 
Nýggjastu skipini 
eru nótaskipini, sum 
hava ein miðalaldur á 
15 ár.

Birgir av Vollanum hevur 
keypt málingahandilin 
Hjá Fróða í Saltangará, 
og í morgin letur handilin 
uppaftur við ávikavist 
máling, gólvi, køkum, 
búnýti og súkklum


